
UZSTAT

Iqtisodiy faoliyat turlari kesimida faoliyat ko‘rsatayotgan qo‘shma va xorijiy
kapital ishtirokidagi korxonalar soni to‘g‘risida ma’lumot

So‘nggi yillarda O‘zbekiston iqtisodiyotni jadal o‘zgartirishni boshdan kechirdi va
xalgaro hamjamiyatda ochiqlik, innovatsiya va biznes va sarmoyaviy to‘siqlarni bartaraf
etishda qat’iylik timsollaridan biri sifatida tobora ko‘proq e’tirof etilmoqda.

Demak, xorijiy investitsiyalar ishtirokidagi korxonalar sonining ko‘payishi,
avvalambor, mamlakatdagi siyosiy barqarorlik va investitsiya faoliyatining huquqiy
asoslari takomillashtirilgani bilan bog‘lig.

Korxona va tashkilotlar
faoliyatining umumiy tavsifi

Statistik ko‘rsatkichlarga izohlar

Korxona va tashkilotlarning yagona davlat registri — axborot-ma’lumotnoma
tusidagi, vaqti-vaqti bilan yangilab boriladigan ma’lumotlardan iborat bo‘lgan,
avtomatlashtirilgan tizim hisoblanadi hamda yagona klassifikatsiyalar tizimi asosida
korxona va tashkilotlarning davlat hisobini va wularni identifikatsiyalashtirishni
ta’minlaydi.

Ro‘yxatga olingan — ro‘yxatdan o‘tkazish organlari tomonidan belgilangan tartibda
davlat ro‘yxatidan o‘tkazilgan hamda yuridik shaxslarning davlat
reestrida mavjud bo‘lgan yuridik shaxslar (faoliyati tugatilgan yuridik shaxslardan
tashqgari).

Faoliyat ko‘rsatayotgan — ro‘yxatdan o‘tkazish organlari tomonidan belgilangan
tartibda davlat ro‘yxatidan o‘tkazilgan hamda moliya-xojalik faoliyatini amalga
oshirmayotganligi yoki tugatish jarayonida ekanligi to‘g‘risidagi ma’lumot kelib
tushmagan yuridik shaxslar.

Yangi tashkil etilgan — ro‘yxatdan o‘tkazish organlari tomonidan belgilangan tartibda
yuridik shaxslarning davlat reestriga yangidan kiritilgan yuridik shaxslar.

Yuridik shaxslarning faollik darajasi — ma’lum bir davrda faoliyat ko‘rsatmayotgan
yuridik shaxslarning jami ro‘yxatdan o‘tgan yuridik shaxslarga nisbatining foizdagi
ifodasi.

Kichik korxona va mikrofirmalar — O‘zbekiston Respublikasi Vazirlar
Mahkamasining 2016- yil 24- avgustdagi “Iqtisodiy faoliyat turlarini tasniflashning
xalqaro tizimiga o‘tish chora-tadbirlari to‘g‘risida” 275- son qarorining 1- ilovasiga
muvofiq, kichik tadbirkorlik subyektlariga tegishli bo‘lgan korxonalar va tashkilotlar.

Xorijiy kapital ishtirokidagi korxonalar — norezidentlar ishtirokidagi korxonalar,
xorijiy yuridik shaxslar (xorijiy firmalarning filiallari va bo‘limlari), korxonaning ustav
fondida chet el fuqarolari va fuqgaroligi bo‘lmagan shaxslar ishtirok etgan korxonalar.

Ma’lumotlar O‘zbekiston Respublikasi Adliya vazirligining Davlat xizmatlari markazi
ma’lumotlar bazasi asosida 2022- yil 1- iyul holatiga ko‘ra (fermer va dehqon

xo‘jaliklarisiz) shakllantirildi.

Korxona va tashkilotlar
faoliyatining umumiy tavsifi




